
	1. Ֆինանսների նախարարություն
	
16 դեկտեմբերի 2024


	1. 
	№ 01/11-1/25663-2024


	[bookmark: _Hlk185515282]Նախագծի 2-րդ հոդվածում «վարկային պարտավորությունների» բառերից հետո լրացնել «ներառյալ դրամական պահանջների (գույքային իրավունքների) փոխանցման գործարքների հիման վրա Հայաստանի Հանրապետությանը կառավարությանը զիջված պարտավորությունների» բառերը:

	Ընդունվել է.
Նախագծում կատարվել է համապատասխան փոփոխություն:

	2. Արդարադատության նախարարություն

	8 նոյեմբեր 2024

	
	N/27.4/45490-2024

	

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. Նախագծի 1-ին հոդվածով նախատեսվում է Հայաստանի Հանրապետության քաղաքացիական օրենսգրքի (այսուհետ՝ Օրենսգիրք) 247-րդ /Գրավը դադարելը/ հոդվածի 1-ին մասի 1-ին կետում «գրավով ապահովված պարտավորությունը դադարելով» բառերից հետո լրացնել «, բացառությամբ սույն հոդվածի 3-րդ մասով սահմանված դեպքի» բառերով: 
Այնուհետև Նախագծի 2-րդ հոդվածով Օրենսգրքի 247-րդ հոդվածը լրացվում է նոր 3-րդ մասով` հետևյալ բովանդակությամբ.
«3․ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 35.1-ին հոդվածի 1-ին մասով նախատեսված իրավաբանական անձանց` ֆինանսական կազմակերպությունների նկատմամբ ունեցած վարկային պարտավորությունների կատարման ապահովման նպատակով այլ անձանց սեփականության իրավունքով պատկանող գրավադրված գույքի նկատմամբ գրավառուի գրավի իրավունքները չեն դադարում` անկախ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքով սահմանված կարգով այդ իրավաբանական անձանց գրանցման ճանաչման փաստից:»:
Այս առումով հարկ ենք համարում նշել, որ Նախագծի 1-ին հոդվածով կատարվող  փոփոխության արդյունքում կստացվի, որ գրավը որոշ դեպքերում չի դադարի՝ գրավով ապահովված պարտավորությունը դադարելու դեպքում: Հարկ է նկատի ունենալ, որ գրավով ապահովված պարտավորությունը կարող է դադարել մի շարք հիմքերով, այսպես կոչված պարտավորության դադարման հիմքերով, որոնք սահմանված են Քաղաքացիական օրենսգրքի 423-435-րդ հոդվածներով: Այդ դեպքերը բազմազան են, ներառյալ, օրինակ, պարտավորության պատշաճ կատարումը: Այդ դեպքում, օրինակ, անտրամաբանական խնդիր կարող է լինել, եթե նաև պատշաճ կատարմամբ դադարումը առաջարկվող բացառության ներքո հետագայում մեկնաբանվի, և փաստացի կատարված պարտավորության առկայության դեպքում պարտավորությունը միևնույնն է չդադարի։
Այս համատեքստում, առաջարկում ենք նաև հաշվի առնել, որ գրավը իր բնույթով ակցեսոր պարտավորություն է, որը հետևում է հիմնական պայմանագրի ճակատագրին, կնքվում է ի ապահովումն հիմնական պարտավորության։ Այլ կերպ, եթե առկա է հիմնական պարտավորությունը, ապա առկա է նաև գրավի մասին պարտավորությունը, և նույն կերպ՝ եթե առկա չէ հիմնական պարտավորությունը, առկա չէ նաև գրավի մասին պարտավորությունը: Այլապես, կրկին կբախվենք անտրամաբանական իրողության, երբ գույություն ունի գրավ ի ապահովումն ոչնչի, քանի որ արդեն գոյություն չի ունենա դրա հիմքում ընկած պայմանագիրը։
Վերոգրյալ ռիսկերի հաշվառմամբ առաջարկում ենք, որպես խնդրի լուծում դիտարկել բացառություն սահմանող կանոնը նախատեսել պարտավորությունների դադարման հիմքերում ևս, որի դեպքում կստացվի որ գրավով ապահովված պարտավորության դեպքում, համապատասխան իրավաբանական անձի գրանցում/չգրանցումը հիմք չի լինի այդ պարտավորության դադարեցման համար:
2. Օրենսգրքի 247-րդ հոդվածի նոր լրացվող 3-րդ մասում նշվում է այլ անձանց սեփականության իրավունքով պատկանող գրավադրված գույքի մասին, մինչդեռ նախկինում՝ նախագծի քննարկման ժամանակ, դիտարկվել են միայն ՀՀ քաղաքացիները և իրավաբանական անձինք: Այսպիսի ձևակերպմամբ կստացվի, որ սուբյեկտների ներքո կարող են դիտարկվել, օրինակ, օտարերկրացիները, օտարերկրյա կազմակերպությունները կամ համանման այլ անձինք: Սակայն նման կարգավորում նախատեսելը, դրա հետևանքները և հնարավոր բացասական ազդեցությունները ՀՀ՝ որպես բիզնես միջավայրի հեղինակության վրա անհրաժեշտ է քննարկել նաև ոլորտային պատասխանատու գերատեսչությունների հետ:

	





1. Մասնակի է ընդունվել:
 Նախագիծը խմբագրվել է՝ նախատեսելով այնպիսի կարգավորում, համաձայն որի՝ ֆինանսական կազմակերպության գրավի իրավունքը չի պահպանվում այն դեպքում, երբ ֆինանսական կազմակերպության` տվյալ կետում նշված պարտավորությունից բխող ֆինանսական կորուստները որևէ եղանակով ամբողջությամբ կամ մասնակի ֆինանսական կազմակերպության հետ համաձայնեցված կարգով և չափով վերականգնվել են (փոխհատուցվել են):

















































































2. Չի ընդունվել: 

 Նախագծով առաջարկվող կարգավորումների համատեքստում գրավի իրավունքի պահպանման հնարավորության ընձեռումը կապված չէ ՀՀ քաղաքացիության առկայության փաստի հետ: 




